
சென்னையில்இருக்கிறபொதுகழிப்பறைகள்
சுருக்கத்தொகுப்பு
சுகாதாரம் என்பதை “அநாதை MDG“ (அநாதையானபுத்தாயிரம்ஆண்டுவளர்ச்சிஇலக்கு) என்றபதம்கொண்டுஅடிக்கடி அழைக்கப்படுவதுண்டு.மேலும், சுகாதாரவசதிகளை மக்கள்பெறுவதில், உலகளவில் மிக மோசமான நாடுகளில் ஒன்றாக இந்தியா விளங்குகிறது.சென்னை நகரத்தில், ஏழைகளுக்கானசு காதாரத்திற்கு முன்னுரிமை அளித்து,  நகர நிர்வாகிகள் அதனை ஒட்டிய செயல்களில் ஈடுபடுவதை காணமுடியாத நிலை உள்ளது.  “வெளிப்படையான சென்னை“ என்கிற இத்திட்டப்பணியானது, வரைபடங்களை சேகரித்தல் மற்றும் உருவாக்குதல், குடிமக்கள் தங்களுக்குரிய உரிமைகளை பெறச்செய்யவும் அதற்காக அரசின் பொறுப்புடைமையை அதிகரிக்கச் செய்வதற்காகவும் நகரைக்குறித்த ஆராய்ச்சிகளை மேற்கொள்ளுதல் உள்ளிட்ட திட்டப்பணிகளில் ஈடுபட்டு வருகிறது. மேலும் ஏழைகளுக்கான சுகாதாரத்தின் ஒரு முக்கிய அம்சமாக விளங்கக்கூடிய பொது கழிப்பறைகள் குறித்த விரிவான ஆராய்ச்சிகளை இத்திட்டம் மேற்கொண்டுள்ளது. எங்களது ஆராய்ச்சியின் முடிவில் பலதிடுக்கிடும் உண்மைகள் வெளிச்சத்திற்கு வந்துள்ளன. 46.81 இலட்சங்கள் மக்கள் தொகை கொண்ட சென்னை நகரில் 714 பொது கழிப்பறைகள் மட்டுமே உள்ளன. இந்த 714 கழிப்பறைகளுள், “வெளிப்படையான சென்னை“ திட்டமானது, மண்டலம் 4ல் உள்ள 49 கழிப்பறைகள் குறித்து வரைபடமிட்டு தனது ஆய்வினை மேற்கொண்டது. தேவைகள் நன்றாக தெரிந்திருந்த போதிலும் இருந்த போதிலும், பல கழிப்பறைகள் பெண்கள் அல்லது குழந்தைகளால் பெருமளவில் பயன்படுத்தப் படாமல் இருப்பதை நாங்கள் கண்டறிந்தோம். இது ஏனென்றால் கழிப்பறைகள் அடிக்கடி மிக மோசமாக பராமரிக்கப்படுதல், இரவில் பூட்டப்பட்டு இருத்தல், அதிகாரப்பூர்வமற்ற தனியார் மயமாக்கல் என தோன்றுகிற படியான செயல் முறையின் வழியாக பயனாளர் கட்டணம் வசூலிக்கப் படுதல், மிக அதிக தேவையுள்ள பகுதிகளான சந்தைப் பகுதிகள், பேருந்து நிறுத்தங்கள், பாத சாரிபோக்குவரத்து நெரிசல் அதிகமுள்ள பகுதிகள், அதிகாரப்பூர்வமற்ற பணியிடங்கள், அபிவிருத்தியடையாத குடிசைப் பகுதிகள் உள்ளிட்ட மக்களின் தேவைகள் அதிகம் உள்ள பகுதிகளில் இருந்து தூரமான இடங்களில் பொது கழிப்பறைகள் இருப்பதன் காரணமாகவே பெண்கள் அல்லது குழந்தைகளால் குறைந்த அளவில் பயன் படுத்தப்படுவதாக தெரியவந்துள்ளது. பொது கழிப்பறைகளுக்கான நிதிநிலை ஒதுக்கீடுகள் சொற்ப அளவில் உள்ளதும், இன்னும் சில நேரங்களில் அவை செலவழிக்கப்படாமலே உள்ளது மானநிலைகாணப் படுகிறது.
நகரத்தில் உள்ள பொது கழிப்பறைகள் குறித்ததரவுகள் மிக மோசமாக பராமரிக்கப்பட்டு வரப்படுவதால் மிகக்குறைந்த அளவிலான விவரங்களே நம்மால் அறிய முடிகிறது. இதன் காரணமாக பொது கழிப்பறைகளை மேம்படுத்துவது குறித்த போதுமான அளவு திட்டமிடுதலோ அல்லது கண் காணித்தலோ மேற்கொள்ள இயலாத நிலை உள்ளது.அரசு மற்றும் உள்ளூர் மக்களுடன் நடத்தப்பட்ட நேர்காணல்களின் வாயிலாக, ஏழைகளுக்கான சுகாதாரம், பொது கழிப்பறைகள், அல்லது சுகாதாரத்தைப் பெறுவதற்கான வழிகளை மேம்படுத்துவதற்கான பொறுப்பு யாரிடம் உள்ளது என்பதற்கான விடை தெளிவற்றதாகவும் அதிகாரப்பூர்வ மற்ற, அறிவிக்கப்படாத ஒப்பந்தங்களாகவும் உள்ளது. மேலும் இந்த தெளிவு இல்லாமை என்பது அரசு இயந்திரத்தின் உயர்மட்டம் முதல் அடிமட்ட அளவுவரை காணப்படுகிறது. சுகாதாரத் தேவைகள் குறித்த தரவுகளை அரசு மேம்படுத்த வேண்டும், இந்த தரவுகளின் அடிப்படையில் முறையான இலக்குகளை நிர்ணயித்து அதனை படிப்படியாக நிறை வேற்றும் விதமாக அரசு வளங்களைக்கொண்டு கழிப்பறைகளுக்கு செலவு செய்ய வேண்டும், பொதுக ழிப்பறைகள் மற்றும் ஏழைகளுக்கான சுகாதாரத்தை பெறுதல் ஆகிய இரண்டின் மீதும் அரசின் அனைத்து மட்டங்களிலும் பொறுப்புடைமையை உருவாக்க வேண்டும் என அரசுக்கு வெளிப் படையான சென்னை பரிந்துரைக்கிறது. இந்த பிரச்சினையின் எஞ்சிய அம்சங்கள் பற்றி, பொது கழிப்பறைகள் குறித்த ஆய்வின் செயல் முறை, கண்டறிதல்கள் மற்றும் பரிந்துரைகள் ஆகியவை சுருக்கமாக தொகுத்தளிக்கின்றன.
பின்னணி
மேம்பாட்டு நிதிக்கான மையம், முறை சாரா துறை தொழிலாளர்களுக்கான ஒரு பொது கலந்தா- லோசனையை 2009ம் ஆண்டில் ஒழுங்கு படுத்தியது. புதிய நகர மேம்பாட்டு திட்டத்திற்கான உள்ளீடுகளை அவர்கள் வழங்குவதற்கு ஏதுவாக இந்த கலந்தாலோசனைக்கு ஏற்பாடு செய்யப்பட்டது. கூட்டத்தில் 300க்கும் மேற்பட்ட தொழிலாளர்கள் கலந்து கொண்டனர். அவர்களில் பாதிக்கும் மேற்பட்டோர் பெண்கள் ஆவர். முறைசாரா துறையில் உள்ள பலதரப்பட்ட நிறுவனங்கள் மற்றும் தொழில்களில் இருந்து பெண்கள் பிரதிநிதித்துவப்படுத்தினர். நகர உள்கட்டமைப்புக்கான பல்வேறு தேவைகளை ஒட்டிய செயல்களில், ஒரு முக்கியக்கூறாக பெண்கள் வலியுறுத்தியது என்னவெனில், சந்தைப் பகுதிகள், பேருந்து நிறுத்தங்கள், போதிய வசதிகளற்ற குடிசைப் பகுதிகள் உள்ளிட்ட பணியிடங்களில் பொது கழிப்பறைகள் அமைக்க வேண்டும் என்பதாகும். நகரத்தில் உள்ள பொது கழிப்பறைகள் குறித்தும் அவை எவ்வாறு திட்டமிடப்பட்டுள்ளன என்பது குறித்தும் மேலும் பல தகவல்களை திரட்டுவதற்கு “வெளிப்படையான சென்னை“ முடிவு செய்தது.
ஆய்வுக்கான தேவை
சென்னை நகரமானது, தனது சுகாதாரம் குறித்த செயல்பாடுகளுக்காக இந்தியாவில் உள்ள பல நகரங்களைக் காட்டிலும் உயர்ந்த இடத்தில் தரவரிசைப் படுத்தப்பட்டுள்ள போதிலும், இன்னும் அதிகளவில் மேம்படுத்தப் படவேண்டி உள்ளது.நகர்ப் புற மேம்பாட்டு அமைச்சகத்திடம் இருந்து தேசிய நகர்ப்புற சுகாதார திட்டத்தின் கீழ் 100க்கு 53 மதிப்பெண்கள் மட்டுமே சென்னை நகரம் பெற்றுள்ளது. கடந்த மக்கள் தொகை கணக்கெடுப்பின் போது, ஏழை குடும்பங்கள் குறித்து அநேகமாக குறைத்து கணக்கீடு செய்யப்பட்டுள்ளதாக தெரிகிறது. அந்த கணக்கெடுப்பின் படி, மொத்த மக்கள் தொகையான 4.34 மில்லியன் பேருக்கு 6.7 இலட்சம் கழிப்பிடங்கள் மட்டும் உள்ளதாக கூறுகிறது. ஒரு குடும்பத்திற்கு ஐந்து நபர்கள் என அனுமானித்தல்,  ஒரு குடும்பத்திற்கு 1க்கும் குறைவான (0.78) கழிப்பிடமே உள்ளது. NFHS- 3 கூற்றுப்படி, முறையான சுகாதார வசதியை பெறுவது என்பது குடிசையற்ற பகுதிகளைக் காட்டிலும் குடிசைப்பகுதிகளில் மிகவும்மோசமாக உள்ளது என தெரிய வந்துள்ளது ;  அதாவது ஒவ்வொரு நான்கு குடிசை வீடுகளில் ஒரு குடிசை வீட்டில் கூட மேம்பட்ட சுகாதார வசதிகள் இல்லை என சுட்டிக்காட்டுகிறது. தமிழ் நாடு குடிசை மாற்று வாரியம் 2005ல் பதிப்பித்த ஆய்வறிக்கையின் படி நகரில் உள்ள அறிவிக்கப்படாத குடிசைப்பகுதிகளில் 3.2 இலட்சம் குடிசை வீடுகள் உள்ளன என்றும், அவற்றில் வசிப்பவர்களில் 29% மக்கள் மட்டும் தனிப்பட்ட கழிப்பறைகள் அல்லது குழி கழிப்பிடங்களை பயன்படுத்தும் வசதியை பெற்றுள்ளனர் என்றும் 48% மக்கள், பொது கழிப்பறைகளை சார்ந்திருக்கின்றனர் என்றும்  22%  மக்கள், திறந்த வெளியில் மலம் கழித்தல் உள்ளிட்ட வேறு ஏதாவது வழிகளைகைக்கொள்கின்றனர் என்றும் தெரிவிக்கிறது. ஆனால் இத்தகைய புள்ளி விவரங்கள் கூட, பேருந்து நிறுத்தங்கள் மற்றும் சந்தைப்பகுதிகள் போன்ற பொது இடங்களில் கழிப்பறைகளுக்கான தேவைகள், குறிப்பாக கட்டுமான தொழிலாளர்கள், சாலையோர விற்பனையாளர்கள், சிறு தொழில் துறை தொழிலாளர்கள் உள்ளிட்ட முறை சாராதுறை தொழிலாளர்கள் அவர்கள் பணியிடங்களில் சுகாதார வசதிகளை பெறுவதற்காக பொது கழிப்பறைகளை சார்ந்திருக்கிற விவரங்களை குறைத்துக்கூறுவதாக தெரிகிறது. குறிப்பாக, நகரின் பொது இடங்களில் தங்கள் பணியிடங்களாக கொண்டு பணியாற்றுகிற முறை சாராதுறையில் உள்ள பெண் தொழிலாளர்களின் நலனுக்காக, பொது கழிப்பறைகளின் எண்ணிக்கை,  தரம், இடம் ஆகியவற்றை அதிகப்படுத்துதல் போன்ற உறுதியான சில வழிகள் மூலம் அவர்களின் பணிநிலைமைகளை மேம்படுத்திட முடியும்.
ஆராய்ச்சி முறை
வெளிப்படையான சென்னை, சென்னை மாநகராட்சி (CoC) மற்றும் சென்னையில் உள்ள அனைத்து பத்து மண்டல அலுவலகங்களுக்கும் சென்று, நகரில் உள்ள பொது கழிப்பறைகளின் எண்ணிக்கை மற்றும் அவை இருக்குமிடங்கள் குறித்த தரவுகளை சேகரித்தது. இந்த தரவுகளை உறுதி படுத்த, தகவல் அறியும் உரிமைச்சட்டத்தின் கீழ் மாநகராட்சியிடம் தகவல் கேட்டு, ஒவ்வொரு மண்டல அலுவலகத்தில் இருந்தும் தனித்தனியாக பதில்கள் பெறப்பட்டன. நாங்கள் ஒரு மண்டலத்தை மட்டும், அதாவது மண்டலம் 4ல் உள்ள கழிப்பறைகளை மட்டும் வரைபடமிட்டு ஆய்வினை மேற்கொண்டோம். இதன் மூலம் அங்குள்ள கழிப்பறைகளின் அடிப்படை தரம் அளவுருக்கள், விளக்குகள், தண்ணீர், மின்சாரம் வசதி,  வடிவமைப்பு, உறுதி உள்ளிட்ட கட்டிட பாதுகாப்பு வசதிகள், சுத்தமாக இருப்பது மற்றும் இன்ன பிற வசதிகளை குறித்து மதிப்பிடுதல் ஆகியவற்றோடு ஒவ்வொரு கழிப்பறையிலும் உள்ள பராமரிப் பாளர் மற்றும் பயனாளர்கள் ஆகியோரிடம் நேர் காணல்களையும் மேற் கொண்டோம்.  GPS அலகுகளைப் பயன்படுத்தி, ஒவ்வொரு கழிப்பறை இருக்குமிடத்தைக் குறித்தும் புவியியல் குறிப்பு எடுக்கப்பட்டது. மேலும் ஒவ்வொரு கழிப்பறையின் உட்புறம் உள்ள வசதிகளும் அண்மை நிலைக் காட்சி புகைப்படங்களாக பதிவு செய்யப்பட்டன. “வெளிப்படையான சென்னை“, மண்டல மற்றும் நகரமட்டங்களில் உள்ள அதிகாரிகளிடமும், சுகாதாரம், நிர்வாகம் மற்றும் நகரம் சார்ந்த துறைகளில் உள்ள வல்லுநர்களிடமும் நேர்காணல்கள் நடத்தியது.
கழிப்பறை விவரம் : கண்டறிதல்கள் மற்றும் பகுப்பாய்வு
தேவையுடன் ஒப்பிடுகையில் கழிப்பறைகளின் பற்றாக்குறை :

தகவல் அறியும் உரிமைச்சட்டத்தின் கீழ் நாங்கள் கேட்டதற்கு, சென்னை மாநகராட்சி அளித்த பதில்களின் படி, சென்னையில் மொத்தம் 714 பொது கழிப்பறைகள் உள்ளன. இது, தேவையுடன் ஒப்பிடுகையில் கழிப்பறைகளின் மிகக்கடுமையான பற்றாக்குறையை சுட்டிக்காட்டுகிறது.

மோசமான தரவு மேலாண்மை மற்றும் தரவு முரண்பாடுகள் :

சென்னை மாநகராட்சி, நகர எல்லைக்குள் உள்ள பொது கழிப்பறைகளின் எண்ணிக்கை மற்றும் இருக்குமிடங்கள் ஆகியவற்றை குறித்த ஒரு மத்திய களஞ்சியத்தை பராமரித்து வரவில்லை ;  மண்டல அலுவலகங்கள் மட்டுமே இந்த தகவல்களை தங்கள் சொந்த மண்டலங்களுக்காக பராமரித்து வருகின்றன. எங்கள் குழு மேலும், மண்டல அலுவலகங்களில் இருந்து நேரடியாக பெறப்பட்ட தகவல்களுக்கும், அதனோடு கூட தகவல் அறியும் உரிமைச்சட்டத்தின் கீழ் பெறப்பட்ட தரவுகளுக்கும் இடையே ஒப்பிடும் போது முரண்பாடுகள் இருப்பதை கண்டறிந்தது.

மண்டல அலுவலகங்களில் இருந்து நேரடியாக பெறப்பட்ட தரவு மொத்தம்  572 பொது கழிப்பறைகள் இருப்பதாகவும்,  தகவல் அறியும் உரிமைச்சட்டத்தின் கீழ்பெறப்பட்ட தரவு மொத்தம் 714 பொதுகழிப்பறைகள் இருப்பதாகவும் பட்டியலிடுகின்றன. மூலதரவில் அத்தகைய முரண்பாடுகள் இருப்பதன் காரணமாக, திட்டங்கள் மற்றும் கொள்கைகள் வகுக்கப்படுவதன் அடிப்படையிலேயே ஒரு பலவீனமான அடித்தளம் இருக்கிறது என்பதை இது சுட்டிக்காட்டுகிறது.

தேவையுடன் ஒப்பிடுகையில் குறைவாக பொது கழிப்பறைகள் பயன் படுத்தப்படுகின்றன,  ஏன் :

பயனாளர்கள் மற்றும் பராமரிப்பாளர்களுடன் நாங்கள் நடத்திய ஆய்வு மற்றும் நேர்காணல்கள் ஆகியவற்றின் மூலம், பொது கழிப்பறைகளை பெண்கள் மற்றும் குழந்தைகள் குறைந்த அளவில் பயன் படுத்துவது தெரியவந்தது. மக்களின் தேவைகள் அதிகமாக இருந்த போதிலும் பொது கழிப்பறைகள் குறைவாக பயன்படுத்தப்படுவது ஆச்சர்யபடத்தக்ககண்டறிதலாக இருந்தது. “வெளிப்படையான சென்னை“, பொது கழிப்பறைகள் குறைவாக பயன் படுத்தப்படுவதற்கான பின் வரும் காரணங்களை அடையாளம் கண்டறிந்தது :

வடிவமைப்பு, உறுதி உள்ளிட்ட கட்டிட பாதுகாப்பு மற்றும் பராமரிப்பு வசதிகளில் பிரச்சினைகள் மற்றும் சுத்தமின்மை
49 கழிப்பறைகளில் 13 மட்டுமே ”சுத்தமானதாகவும் ஆரோக்கியமானதாகவும்”இருப்பதாக எங்களது களபணியாளர்களால் ஆவணப்படுத்தப்பட்டுள்ளது. மற்ற அனைத்து கழிப்பறைகளும் அழுக்காகவும், துர்நாற்றம் வீசுபவையாகவும் பராமரிப்பாளரால் உடனடியாக கவனம் செலுத்தப்பட வேண்டிய நிலையிலும் இருந்தன. மேலும் இத்தகைய கழிப்பறைகளில் அடிப்படை ஆதார உள் கட்டமைப்பு தேவைகளாகிய தண்ணீர், மின்சாரம் மற்றும் முறையான கழிவுநீர் அமைப்புகள் ஆகியவை இல்லாமல் காணப்பட்டன. இத்தகைய கழிப்பறைகளில், விரிசல் அடைந்த உட்கூரைகள், உடைந்த கதவுகள் / கதவுகளே இல்லாமை, மோசமான குப்பை அகற்றும் வசதி, நீர்க்கசிவு மற்றும் தண்ணீர் தேக்க நிலை ஆகியவற்றையும் களபணியாளர் காணநேர்ந்தது.
ஆய்வு மேற்கொள்ளப்பட்ட 49 கழிப்பறைகளில், 6 கழிப்பறைகளில் ஆண்கள் மட்டுமே பயன் படுத்தக்கூடிய வசதிகள் காணப்பட்டன. அவற்றுள் ஒன்றில் பெண்களுக்கான தனிப்பிரிவு இருந்த போதிலும், அதுவும் கூடஆண்களால் முழுவதுமாக பயன் படுத்தப்பட்டு வந்தது.
நாங்கள் ஆய்வு மேற்கொண்டவற்றில் ஏறத்தாழ 50 சதவீத கழிப்பறைகளில் குளியலுக்கான தேவை இருந்த போதிலும் கூட, அதற்கென்று தனியாக இடவசதி இல்லாமல் இருந்தது. இவ்வாறு 25 கழிப்பறைகளில் குளியல் வசதி இல்லாமல் இருந்தது, 3ல் இந்த வசதிகள் இருந்த போதிலும், ஆய்வின் போது அவற்றில் கதவுகள் இல்லாமலும் கழிவுநீர் குழாயில் அடைப்பும் காணப்பட்டது. 
ஆய்வு செய்யப்பட்ட 49 கழிப்பறைகளில் 27ல் ஒவ்வொரு கழிப்பிட அறைக்குள்ளும் விளக்குகள் இன்றி காணப்பட்டது. அவ்வாறு விளக்குகள் காணப்பட்ட அறைகளுக்குள் அவை இயங்கினவா இல்லையா என கண்டறிவதற்கு சிரமமாக இருந்தது. 
"நாங்கள் கழிப்பறையை பயன் படுத்தும் போது கதவுகளை திறந்தே வைத்திருக்க வேண்டிய நிலை உள்ளது, ஏனென்றால் உள்ளே போதிய வெளிச்சம் இல்லை. அந்தரங்கம் என்பது இங்கு இல்லை” என்றார் அயனாவரம், சலை மாநகரில் உள்ள ஒரு பொது கழிப்பறையை பயன் படுத்திவருபவர்களுள் ஒருவர்.
தண்ணீர் வழங்கல் என்பது மிகப்பொதுவான பிரச்சினையாக பெரும்பாலான கழிப்பறைகளில் காணப்பட்டது. ஏறத்தாழ 80 சதவீத கழிப்பறைகளில் 24 மணி நேர தண்ணீர் வழங்கல் என்பது இல்லை. அவை அனைத்திலும் மிகமோசமான எடுத்துக்காட்டாக விளங்கியது அம்பேத்கர் நகர் கழிப்பறையாகும். அதில் தண்ணீர் இல்லை, அனைத்து கழிப்பிடங்களும் மூடப்பட்டு இருந்தன, மற்றும் ஈக்களுக்கான இனப்பெருக்க புகலிடமாக அது காட்சியளித்தது. கழிப்பறையின் பராமரிப்பாளருக்கு மாநகராட்சியால் ஒழுங்காக சம்பளம் வழங்கப்பட்டு வருகிறது, ஆனால் ஒரு விபத்தில் கண்பார்வையை இழந்த காரணத்தால் அவரால் கழிப்பறையை முறையாக நிர்வகிக்க முடியவில்லை. கழிப்பறை வளாகம் புகைப்பதற்கும் மது குடிப்பதற்கும் பயன் படுத்தப்பட்டு வந்தது. மோசமான மேலாண்மைக்கு இது வெறும் ஒரு எடுத்துக்காட்டு ஆகும். ஆனால், இது போல் கழிப்பறையை உபயோகப்படுத்த முடியாத நிலையில் உள்ள பிரச்சினைகளை பல பொது கழிப்பறைகளில் காணமுடிந்தது.
பூட்டப்பட்ட கழிப்பறைகள்
இரவில் : பெரும் பாலான கழிப்பறைகள் பகல் நேரத்தில் மட்டுமே இயங்கி இரவில் பூட்டப்பட்டு இருந்தது. பாது காப்பு காரணங்களுக்காக அவ்வாறு பூட்டப்படுவதாக காரணம் கூறப்பட்டது. 49 கழிப்பறைகளில் 30 கழிப்பறைகள் இரவு 8 மணிக்குப்பிறகு மூடப்படுகின்றன எனவும் இதர10 கழிப்பறைகள் 24 மணி நேரமும் திறந்து இருப்பதாகவும் கூறப்பட்டது. எஞ்சியுள்ள 9 கழிப்பறைகள் இரவில் எவ்வளவு நேரம் இயங்குகின்றன என்ற தகவலை எங்களால் பெறமுடியவில்லை.
மற்றும் நிரந்தரமாக : 49 கழிப்பறைகளில் 2 கழிப்பறைகள், அடிக்கடி ஏற்படுகிற பாதாளசாக்கடை அடைப்புகள் காரணமாக நிரந்தரமாகவே பூட்டிய நிலையில் காணப்பட்டன. மூன்றாவது கழிப்பறையில் பெண்களுக்கான பிரிவு பயன் படுத்தப்படாமல் இருந்து வந்தது. மற்றொரு கழிப்பறை, ஆய்வுக்கு 6 மாதங்கள் முன்பு தான் கட்டப்பட்டது,  ஆனால் பொதுமக்கள் பயன் பாட்டுக்காக இன்னும் திறக்கப்படாமல் இருந்தது. 

ஆய்வின் போது, 49 கழிப்பறைகளில் 18 கழிப்பறைகளில், நாள் முழுவதும் கழிப்பறைகள் சுத்தமாக இருப்பதை உறுதி செய்யக்கூடிய பராமரிப்பாளர் அல்லது பராமரிப்பு பணியாளர்இன்றி காணப்பட்டது.
கழிப்பறைகள் பயன்படுத்துவதற்காக பயனாளர் கட்டணங்கள் வசூல், குடிசைப்பகுதிகளிலும் கூட
நாங்கள் ஆய்வு மேற்கொண்ட கழிப்பறைகளில் 85 சதவீதத்திற்கு மேற்பட்டவை, குடிசைவாழ் மக்கள் மற்றும் / அல்லது பெட்டிகடைகள் மற்றும் கட்டுமானப்பணிகள் நடை பெறும் இடங்களில் பணிபுரிவோரால் பயன்படுத்தப்பட்டு வந்தன. இத்தனைக்கும் இடையில், 10 கழிப்பறை இருக்குமிடங்களை தவிர, மற்ற அனைத்திலும் பயனாளர் கட்டணங்கள் வசூலிக்கப்படுகின்றன. இத்தகைய கழிப்பறைகளில் பெரும்பாலானவை கட்டணமில்லாத கழிப்பறைகளாக இயங்க வேண்டிய நோக்கத்திற்காக அமைக்கப்பட்டு இருந்த போதிலும் கூட, பராமரிப்பாளர்கள் தங்கள் சொந்த விருப்பத்தின் படி பயனாளர்களிடம் கட்டணம் வசூலித்து வருவது தெரிய வந்தது. குறைந்த வருவாய் ஈட்டக்கூடிய மக்கள் வசிக்கிற பகுதிகளில் இருக்கிற கழிப்பறைகளில் கூட, பயனாளர்கள் தங்களுக்கு கிடைக்கிற வசதிகளுக்காக கட்டணம் செலுத்த வேண்டியிருக்கிறது. இது அவர்களுடைய வருமானத்திற்கு உட்பட்ட தாங்கும் சக்தி மற்றும் அந்த கட்டணத்திற்கு அவர்களுக்கு அளிக்கப்படுகிற வசதிகள் குறித்த பல்வேறு வினாக்களை எழுப்பியது. முக்கிய தகவல் சொல்பவர்களிடம் மேற்கொண்ட நேர்காணல்களின்படி, உள்ளூர் நகர் மன்ற உறுப்பினர்கள் சிலரின் தலையீட்டால் அவர்களுக்கு ”வேண்டிய நபர்களுக்கு” பொது கழிப்பறை ஒப்பந்த ஒதுக்கீடுகள் வழங்கப்படுவதும் தெரியவந்தது.
மக்களின் தேவைகள் அதிகமாக இருந்த போதிலும் அத்தகைய பகுதிகளில் கழிப்பறைகள் இல்லை
மிகக்குறைந்த பாதசாரி போக்குவரத்து உள்ள பகுதிகள், குடிசைப்பகுதிகள், சந்தைப்பகுதிகள் அல்லது பேருந்து நிறுத்தங்களில் இருந்து தொலைவில் இருத்தல், சில இடங்களில் பெரிய சுவர்கள் அல்லது மரங்களுக்கு பின்னால் மறைந்து இருத்தல் ஆகிய இடங்களில் கழிப்பறைகள் காணப்பட்டன. வெளிப்படையான சென்னை, மண்டலம் 4ல் உள்ள கழிப்பறைகள் வரை படங்களுடன் அறிவிக்கப்படாத குடிசைப்பகுதிகள் வரைபடங்களையும் ஒப்பிட்டு பார்த்தது (வரைபடம் 1).  இத்தகைய அறிவிக்கப்படாத குடிசைப்பகுதிகளில் சுற்றுப்புறச்சூழல் மேம் பாட்டுக்காக எவ்வித அரசு உதவிகளும் இன்றி காணப்பட்டன. மேலும், இப்பகுதிகளில் தமிழ்நாடு குடிசை மாற்று வாரியம் (TNSCB) 2005ல் எடுத்த ஆய்வின்படி, மிகப்பெரிய அளவில் சுகாதார அணுகல் வசதிகள் செய்யப்படவேண்டிய நிலை உள்ளது. மேலும் இப்பகுதிகள் பலவற்றில் அருகாமையில் பொதுகழிப்பறைகள்வசதி இன்றியும், குடிசைப்பகுதிகளே இல்லாத இடங்களில் ஏராளமான அளவில் பொதுகழிப்பறைகள் கட்டப்பட்டு இருப்பதையும் காணமுடிந்தது.
கீழே வரை படம் 1ல் காட்டப்பட்டுள்ள, ஒவ்வொரு ஊதா மற்றும் நீல புள்ளியும் ஒரு குடிசைப் பகுதியை குறிக்கிறது, அதே சமயம் ஒவ்வொரு ஆரஞ்சு புள்ளியும் ஒரு பொது கழிப்பறையை குறிக்கிறது. எடுத்துக்காட்டாக, மண்டலம் 4ல் உள்ள வடமேற்கு முனை எடுத்துக் கொள்ளவும். இப்பகுதியில் கொத்து கொத்தாக குடிசைப்பகுதிகள் (ஏறத்தாழ 30,000 மக்கள்) இருப்பதை ஒருவர் காணமுடியும், ஆனால் கண்ணுக்கு எட்டியதூரம் வரை பார்வையில் ஒரு ஒற்றை பொதுகழிப்பறை கூட காணமுடியாது என்கிற உண்மை அவருக்கு தெரியவரும். மண்டலத்தின் தென்கிழக்கு மூலையில் கழிப்பறைகள் கொத்து கொத்தாக இருப்பதும் (சிவப்பு அம்புகள்), ஆனால் மண்டலத்தின் வடமேற்குப்பகுதிகளில் மிகக்குறைவாக மற்றும் தூரம் தூரமாக இருப்பதையும் (நீல அம்புகள்) காணமுடியும்.

வரைபடம் 1: 

சென்னையில் உள்ள பொதுகழிப்பறைகளுக்கான தெளிவான பொறுப்புடைமை வரையறைகள் இல்லை
சென்னை மாநகர குடிநீர்வாரியம் (நகர நீர் பயன்பாடு), TNSCB, மற்றும் சென்னை மாநகராட்சியின் மண்டல அலுவலகங்கள் ஆகியவற்றில் உள்ள அரசு அதிகாரிகளிடம் மேற்கொண்ட நேர்காணல்களின் மூலம் பொதுகழிப்பறைகள் மற்றும் ஏழைகளுக்கான சுகாதாரம் ஆகியவற்றுக்கு பொறுப்புடைமை ஏற்கக்கூடிய அதிகார மையம் ஒன்றுமில்லை என்பது தெரியவந்தது. மண்டல அளவில், சுகாதார ஆய்வாளர்கள், மண்டல சுகாதாரஅதிகாரியிடம் அறிக்கை அளிக்கின்றனர். மேலும் அவர்கள் குறிக்கப்பட்டுள்ள மன்றங்களில், கழிப்பறைகளை கண்காணித்தல் உள்ளிட்ட பொதுமக்கள் சுகாதாரத்திற்கு பொறுப்புவகிக்கக்கூடியவர்களாக இருக்கின்றனர். நற்பேறற்ற விதமாக, இந்த ஆய்வாளர்கள், தினந் தோறும் தங்கள் மன்றங்களை சுற்றிவந்து உள்ளூர் மக்களின் சுகாதாரத் தேவைகள் மற்றும் பிரச்சினைகள் குறித்து நன்கு அறிந்துள்ள போதிலும், கழிப்பறைகளை உண்மையில் பராமரித்து, கட்டுமானம் செய்து அவற்றை இடிக்கக் கூடிய மண்டல பொறியாளருக்கு ஆணையிட்டு பணிகளை செய்து முடிக்கும் அதிகாரமற்றவராக உள்ளனர். நகர மட்டத்தில், பொது கழிப்பறைகளையோ அல்லது ஏழைகளுக்கான சுகாதாரத்தையோ மேற்பார்வையிடக்கூடிய எந்தவொரு துறையோ, முகமையோ, அல்லது தனிநபரோ இல்லை. அறிவிக்கப்படாத குடிசைப்பகுதிகளில் உள்ள மக்கள் முழுமையாக புறக்கணிக்கப்பட்டு உள்ளனர். நகரில் தண்ணீர் வழங்கல் மற்றும் கழிவுநீர் அமைப்புகளுக்கு பொறுப்பு வகிக்கிற அரசு சார்ந்த நிறுவனமான மெட்ரோவாட்டர், நகர்ப்புற ஏழைகளுக்கு சேவை செய்வதற்கு எந்தவொரு ஊக்குவிப்பையும் தன்னகத்தே கொண்டிருக்க வில்லை, அதற்குமாறாக TNSCBஐ ஒதுக்கீடு இடைவெளிகளுக்காக அடிக்கடி குறைகூறுகிறது. மறுபுறம், ஏழைகளுக்கு ஆரோக்கியமான குடியிருப்பு வீடுகள் வழங்க வேண்டிய TNSCBயோ அங்கீகரிக்கப்படாத அல்லது அறிவிக்கப்படாத குடிசைப்பகுதிகளில் உள்ள சுகாதாரபிரச்சினைகள் குறித்து கவனம் செலுத்துவதில்லை.
தெளிவாக சொல்லப்போனால் ஒன்றோடு ஒன்று ஒத்துப்போகிற பொறுப்புகளை TNSCB, CoC மற்றும் மெட்ரோவாட்டர் ஆகியவை பெற்றிருப்பதாலும், நகர எல்லைக்குள்ளே சுகாதாரம் மற்றும் பொது கழிப்பறைகளை பராமரித்தல் விசயத்தில் தெளிவு இல்லாத சூழல் நிலவுவதாலும் இந்தப்பிரச்சினை மேலும் இடியாப்பசிக்கலாக விளங்குகிறது. இந்த சூழலில் பார்க்கப்போனால், மோசமான சேவைவழங்கலுக்காக ஏதாவது ஒன்றின் மீதோ அல்லது ஒட்டுமொத்தமாக எல்லாவற்றின் மீதோ குற்றஞ்சுமத்திட முடியாத நிலை ஏற்படுகிறது.
நகரில் உள்ள பொது கழிப்பறைகளுக்காக குறைந்த நிதிநிலை ஒதுக்கீடுகள் செய்யப்படுவது :

கழிப்பறைகளுக்கான நிதிநிலை ஒதுக்கீடுகளும் மிகவும் சொற்பமானதாக உள்ளது. 
மண்டலம் 4ல், 49 பொது கழிப்பறைகளில், 2008-2009ம்ஆண்டில், ரூ. 19.7 இலட்சங்கள் பழுது நீக்குதல் மற்றும் பராமரிப்புபணிகளுக்காக செலவிடப்பட்டுள்ளன. எல்லா பொது கழிப்பறைகளுக்கும் சரிசமமாக இந்த தொகை பிரித்து கொடுக்கப்பட்டதாக அனுமானிக்கிறபட்சத்தில், கழிப்பறை கட்டிடங்கள் ஒவ்வொன்றையும் நடத்தி பராமரிப்பதற்கு ஏறத்தாழரூ. 40,000 (தலா ஒரு மாதத்திற்கு ரூ. 3,300) செலவிடப்பட்டிருக்க வேண்டும். அதே ஆண்டில், மண்டலம் 4ல் ஒட்டு மொத்த ”பழுது நீக்குதல் மற்றும் பராமரிப்பு”செலவுக்காக மொத்த நிதிநிலை ஒதுக்கீடுகளாக ரூ.3.77 கோடிகள் வழங்கப்பட்டு, அவற்றில் ரூ.1.1 கோடிகள், சாலைகள் மற்றும் நடைபாதைகள் மேம்பாட்டுக்காக மட்டும் ஒதுக்கீடு செய்யப்பட்டுள்ளன. மண்டலம் 4ல்  2009-2010 ஆண்டுக்கான திருத்தப்பட்ட மதிப்பீடு, வெறும் ரூ.6 இலட்சங்களாக உள்ளது. சென்னையில் உள்ள அனைத்து 10 மண்டலங்களிலும் பொதுமக்கள் வசதிகள் மீதான ஒட்டுமொத்த செலவு குறித்து ஒருவர் பார்க்கிற போதும் கூட, அதுவீழ்ச்சியடைந்து வருகிறவிதத்தை கண்கூடாக காணமுடியும்.  2007-08ம் ஆண்டில் பொதுமக்கள் வசதிகளுக்காக வேண்டி ”பழுது நீக்குதல் மற்றும் பராமரிப்பு” பணிக்கான உண்மையான செலவு ரூ.1.44 கோடிகள் ஆகும். அதாவது, தலா ஒரு கழிப்பறைக்கு ஏறத்தாழ ரூ.13,000 செலவு செய்யப்பட்டுள்ளது. அதே வேளை, 2009-10ம் ஆண்டுக்கான நிதிநிலை மதிப்பீடு வெறும் ரூ.97 இலட்சங்களாக உள்ளது.
பரிந்துரைகள்
பாத்திரங்கள் மற்றும் பொறுப்புகளின் மிகத்தெளிவான வரையறை :

நகரில் உள்ள பொதுகழிப்பறைகள் குறித்த விவகாரங்களுக்கு பொறுப்பேற்றுக்கொள்ள தனியாக ஒரு அதிகாரி நியமிக்கப்பட வேண்டும் என ஆய்வு முடிவுகள் பரிந்துரைக்கின்றன. அறிவிக்கப்பட்ட மற்றும் அறிவிக்கப்படாத குடிசைப்பகுதிகள் இரண்டிலும், சுகாதாரத்திற்கு, குறிப்பாக ஏழைகளுக்கு சுகாதாரம் கிடைக்கச்செய்வதற்கு, மாநிலஅரசின் நோக்கங்களில் முன்னுரிமை வழங்கப்பட வேண்டும். மேலும், மக்கள் சுகாதாரம் பெறுவதை அதிகரிப்பதற்கு செயல்படுத்தப்படும் இலக்கிடப்பட்ட திட்டங்கள் சென்னையில் மட்டுமல்லாமல் மற்ற இடங்களிலும் தொடங்கப்பட வேண்டும்.  இதனோடு கூட, பொது மக்கள் ஆர்வமுடன் பங்கேற்கின்றனரா என்பதை உன்னிப்பாக கவனித்து, அவர்களின் தேவைகள் அனைத்தும் நிறைவு செய்யப்படுவதை உறுதி செய்ய வேண்டும்.

பொதுகழிப்பறைகள் குறித்த சிறப்பானதரவு :

பொது கழிப்பறைகள் இருக்குமிடங்கள் உள்ளிட்டஅவற்றை குறித்த தரவுகளை உடனுக்குடன் புதுப்பிக்கும் வகையில் ஒரு மத்திய களஞ்சியம், மாநகராட்சியிடம் பராமரிக்கப்பட்டு, சம்பந்தப்பட்ட அனைத்து முகமைகளிடமும் அவை பகிர்ந்து கொள்ள்ளப்பட வேண்டும். இதன் மூலம், நகர எல்லைக்குள் உள்ள பொது சுகாதார உள்கட்டமைப்பை குறித்து திறமையானதிட்டமிடல் மற்றும் செயற்படுத்தலுக்கு தேவையான தரம்மிக்க தரவுகளை பெறுவதை உறுதி செய்ய இது வழிவகுக்கும்.

பொதுகழிப்பறைகளுக்காக அதிகம் செலவிடுதல் :

 (
SUMMARY STATISTICS:
சுருக்கத்தொகுப்புபுள்ளிவிவரங்கள்
Only 714 toilets for 46 lakh population
46 .
லட்சம்மக்கள்தொகைக்காக
 714 
கழிப்பறைகள்மட்டுமேஉள்ளன
No clear lines of accountability for public toilets in Chennai
சென்னையில்உள்ளபொதுகழிப்பறைகளுக்கானதெளிவானபொறுப்புடைமைவரையறைகள்இல்லை
Low budgetary allocations for public toilets in the city
நகரில்உள்ளபொதுகழிப்பறைகளுக்காககுறைந்தநிதிநிலைஒதுக்கீடுகள்செய்யப்படுவது
Poor data management and  data inconsistencies
மோசமானதரவுமேலாண்மைமற்றும்தரவுமுரண்பாடுகள்
Zone 4 Findings:
மண்டலம்
 4 
கண்டறிதல்கள்
 :
Zone 4 has only 49 toilets and considerable slum population
மண்டலம்
 4
ல்கணிசமானஅளவுகுடிசைப்பகுதிமக்கள்தொகைஇருக்கிறபோதிலும்வெறும்
 49 
கழிப்பறைகளேஉள்ளன
Only 13 out of 49 toilets found to be clean and hygienic
49 
கழிப்பறைகளில்
 13 
மட்டுமே
”
சுத்தமானதாகவும்ஆரோக்கியமானதாகவும்
”
இருப்பதாககண்டறியப்பட்டுஉள்ளது
6 out of 49 toilets had facilities only for men
49 
கழிப்பறைகளில்
, 6 
கழிப்பறைகளில்ஆண்கள்மட்டுமேபயன்படுத்தக்கூடியவசதிகள்காணப்பட்டன
.
50 per cent of toilets surveyed had no bathing facility for men or women
ஆய்வுமேற்கொண்டவற்றில்
 50 
சதவீதகழிப்பறைகளில்ஆண்கள்அல்லதுபெண்களுக்கு
, 
குளியலுக்குஎன்றுதனியாகஇடவசதிஇல்லாமல்இருந்தது
.
27 toilets had no lights within each latrine
27 
கழிப்பறைகளில்ஒவ்வொருகழிப்பிடத்திற்குள்ளும்விளக்குகள்இல்லை
Approximately 80 per cent of toilets surveyed did not have 24 hours water supply
ஆய்வுமேற்கொண்டவற்றில்ஏறத்தாழ
 80 
சதவீதகழிப்பறைகளில்
 24 
மணிநேரதண்ணீர்வழங்கல்இல்லை
Toilets locked at night for safety; encouraging open defecation
கழிப்பறைகள்பாதுகாப்புக்காகஇரவில்பூட்டப்பட்டுஇருத்தல்
 ; 
திறந்தவெளியில்மலம்கழித்தலைஊக்குவித்தல்
18 toilets had no caretaker/maintenance staff during visits
ஆய்வின்போது
 18 
கழிப்பறைகளில்பராமரிப்பாளர்
 / 
பராமரிப்புபணியாளர்இல்லை
85 per cent of toilets used by informal sector workers/slum dwellers
85 
சதவீதகழிப்பறைகள்முறைசாராதுறைதொழிலாளர்கள்
 / 
குடிசைவாழ்மக்களால்பயன்படுத்தப்பட்டுவருகின்றன
Barring 10 toilet locations, all others prescribe user fees
10 
கழிப்பறைஇருக்குமிடங்களைதவிர
, 
மற்றஅனைத்திலும்பயனாளர்கட்டணங்கள்
வசூலிக்கப்படுகின்றன
Toilets not in areas of apparent need: Clusters of toilets in one area while no toilets in others
மக்களின்தேவைகள்அதிகமாகஇருந்தபோதிலும்அத்தகையபகுதிகளில்கழிப்பறைகள்இல்லை
 : 
ஒருபகுதியில்கொத்துகொத்தாககழிப்பறைகள்இருக்கிறது
, 
மற்றபகுதிகளிலோஇல்லவேஇல்லை
)பொது கழிப்பறைகளுக்காகவும், உடனுக்குடன் புதுப்பிக்கும் வகையில் கழிப்பறைகள் குறித்த தரவுகளுக்காகவும் அரசு அதிகம் செலவழிக்க வேண்டியுள்ளது. மேலும் இதரநகர அம்சங்களாகிய பேருந்து நிறுத்தங்கள், சந்தைப்பகுதிகள், மற்றும் குடிசைப்பகுதிகள் உள்ளிட்ட தேவைகள் அதிகம் உள்ள பகுதிகளில் கட்டப்பட்டு வருகின்றனவா என்பதை உறுதி செய்ய வேண்டும்.

சென்னைக்கான நகர சுகாதார திட்டம் :

சுகாதாரத்திற்கான தேவையோ மகத்தானதாக இருக்கிறதை காண்கிறோம், ஆனால் நடைமுறையில் உள்ள சூழ்நிலைகளோ மனச்சாட்சிக்கு விரோதமான முறையில் இருப்பது வேதனையளிப்பதாக உள்ளது. எனினும், அரசு தற்போது இருக்கிற வாய்ப்புகளை பயன்படுத்தி, ஒரு மாற்றத்தை ஏற்படுத்தும் நடவடிக்கைகளை எடுக்காமல் உள்ளது. நகர்ப்புறமேம்பாட்டு அமைச்சகம், சிறந்த நகர்ப்புற சுகாதாரத்தை மேம்படுத்தும் முயற்சியின் ஒரு பகுதியாக, நகர சுகாதார திட்டங்கள் தயாரிப்பதற்காக ரூ.13 கோடிகளை மாநிலங்களுக்கு ஒதுக்கீடு செய்துள்ளது. இந்த திட்டங்கள் வாயிலாக, அனைவருக்கும் சுகாதாரம் வழங்குவதற்கு வேண்டி, மக்களின் தேவைகளை மதிப்பீடு செய்தல் மற்றும் அதற்கான நடவடிக்கைகள் எடுத்தல் உள்ளிட்ட பணிகள் மேற்கொள்ளப்படும். நகர சுகாதார திட்டங்கள் (CSP) வரைவுப்பணிகளில் ஏற்கனவே பல நகரங்கள் மும்முரமாக இறங்கிவிட்ட நிலையில், தமிழ்நாடு இன்னும் ஒரு அடி கூட இந்த இலக்கு நோக்கி முன்னெடுத்து வைக்காமல் உள்ளது. தகவல் தொழில் நுட்பபூங்காக்களிலும், பறக்கும் போக்குவரத்து திட்டங்களிலும் பலகோடி ரூபாய் முதலீடுகளை மாநில அரசு தொடர்ந்து செய்து வருகிறநிலையில்,  மக்களின், குறிப்பாக சமுதாயத்தின் மிகவும் அடித்தட்டு மக்களின் மிக அத்தியாவசிய அடிப்படை தேவைகள் தொடர்ந்து புறக்கணிக்கப்பட்டு வரும் பரிதாபநிலை நீடிக்கிறது. நகரில் உள்ள அனைவரும் அடிப்படை சுகாதாரத்தை பெறுவதை உறுதி செய்வதை நோக்கிய ஒரு தொடக்கப்புள்ளியாக இருக்கும் விதத்தில், சென்னையில் தொடங்கப்படும் நகர சுகாதார திட்டத்தை வரையறுக்கும் விதிகளை வகுக்கும் போது, அவை வெளிப்படையாகவும் பங்கேற்கும் விதமாகவும் இருக்க வேண்டும் என வெளிப்படையான சென்னை பரிந்துரைக்கிறது.
எங்கள் வலைத்தளத்தில் கிடைக்கும் தகவல்:

1.மண்டலம் 4ல் உள்ள 49 பொது கழிப்பறைகள் ஒவ்வொன்றின் GPS இருக்குமிடங்கள் ஆகியவற்றுடன் படங்கள் மற்றும் கழிப்பறை விவரங்கள் முதலியவற்றை வலைத்தளத்தில் உள்ள ”வரைபடத்தை கட்டமையுங்கள்” (http://www.transparentchennai.com/buildamap/) என்ற அம்சத்தின் மீதுள்ள ”கழிப்பறை அடுக்கு”வழியாகபெறலாம்.

2.”வரைபடத்தை கட்டமையுங்கள் ”பிரிவின் வழியாக, ஒவ்வொரு “மன்றம்“மற்றும் “மண்டலம்“வாரியாக உள்ள பொதுகழிப்பறைகளின் எண்ணிக்கைகளை பெறலாம்.

3.சுகாதாரம் குறித்து நடை பெற்று வரும் ஆராய்ச்சிகள், வெளியீடுகள் மற்றும் தரவு தொகுப்புகள் ஆகியவற்றை வலைத்தளத்தில் உள்ள ஆராய்ச்சிப்பிரிவில் http://www.transparentchennai.com/research/sanitation/  காணமுடியும்.

4.“சென்னை கலைடோஸ்கோப்பு“ என்கிற எங்கள் வலைப்பதிவிலும், “வெளிப்படையான சென்னை“யால்நடை பெற்றுவரும் பணிகள் குறித்த வாராந்திர தகவல் மற்றும் சுகாதாரம் குறித்த சூடான புதுப்பித்தல்களையும் படித்து அறியலாம் .http://www.transparentchennai.com/blog/

பொதுகழிப்பறைகள் குறித்த மேலும் தகவல்களைப் பெற, தயவு செய்து பின்வரும் மின்னஞ்சல்களுக்கு எழுதவும் 
somya.sethuraman@ifmr.ac.in  அல்லது
nithya.raman@ifmr.ac.in
நீங்கள் +91 9940503894 என்ற தொலைபேசி எண்ணிலும் எங்களை தொடர்பு கொண்டு பேசலாம்.





எங்களைப்பற்றி :
வெளிப்படையான சென்னை (www.transparentchennai.com) என்பது ஒரு அரசு பொறுப்புடைமை திட்டப்பணியாகும்.  இது சென்னையில் உள்ள மேம்பாட்டு நிதிக்கான மையம், நிதி மேலாண்மை மற்றும் ஆராய்ச்சிக்கான நிறுவனத்தை தலைமையிடமாகக்கொண்டு செயல்படுகிறது.
“வெளிப்படையான சென்னை“ வரைபடங்கள், தரவு ஆகியவற்றை உருவாக்குவதுடன், புதுபிக்கப்படும் தகவல்களை பரவவும் செய்கிறது மற்றும் குடிமை பிரச்சினைகள் குறித்த ஆராய்ச்சிகளை மேற்கொள்கிறது.  மேலும் இத்திட்டப்பணியானது, குடிமக்களுக்கு நியாயமான உரிமைகள் கிடைப்பதற்கு உதவிடும் விதமாக, அவர்களுடன் இணைந்து பணியாற்றி தேவையான தரவுகளை சேகரிக்கிறது.
பொதுசுகாதாரம், திடக்கழிவு மேலாண்மை, முறைசாரா குடியிருப்புகள், சாலை பாதுகாப்பு மற்றும் பாதசாரி உள்கட்டமைப்பு, தேர்தல் அமைப்புமுறை மற்றும் நிர்வாக எல்லைகள், மேலும் பலவற்றை குறித்து, அரசு மற்றும் குடிமக்களால் தயாரிக்கப்பட்ட தரவுகள் இரண்டையும், இத்திட்டப்பணி சேகரித்து வரைபட மிட்டுள்ளது.
இதன் வரை படங்கள் மற்றும் ஆராய்ச்சிகள் முதலியவை, புதுபிக்கப்படும் தகவல்களை துண்டுப் பிரசுரங்கள், செய்தித்தாள் மற்றும் வலைப்பதிவு வெளியீடுகள், மற்றும் பொது கூட்டங்கள் வாயிலாக, விரிவான முறையில் பரவ செய்கிறது.

